
Ritstjóraspjall 
Jón Þóroddur Jónsson, TF3JA 
 
Sælir félagar, 
þið mættuð vera duglegri að senda efni til blaðsins en ég þakka enn og einu sinni það 
efni sem hefur borist, allt verður notað fyrr eða síðar. CQTF er blaðið ykkar og ekki 
ætlast til að einhverjir aðrir komi með fréttir, myndir eða annað efni sem þið viljið sjá 
í blaðinu. Blaðið endurspeglar ykkar virkni og áhuga, sendið inn hvaðeina sem ykkur 
finnst áhugavert og tengist þessu sameiginlega áhugamáli okkar. Það sama á við um 
starfssemi félagsins, ekki ætlast til að stjórnin eða kosnar eða skipaðar nefndir sjái um 
allt. Því fleiri félagar sem koma fram með hugmyndir, tillögur eða hrinda einhverju 
tengt áhugamálinu í framkvæmd, gera það í nafni okkar radíóáhugamanna og stuðla 
þar með að framgangi radíóamatörmennskunnar. 
Aðal greinin í þessu blaði fjallar um áhrif staðsetningar Íslands á fjarskipti til og frá 
landinu á HF tíðnum og er ekki að efa að margir í okkar röðum eiga eftir að 
framkvæma tilraunir og koma með innlegg á því sviði. 
Aftast í þessu blaði er stytt fundargerð frá fundi sem haldinn var 5. apríl um 
kallmerkjamálið ásamt nokkrum fylgiskjölum. Á fundinum var töluvert rætt um 
TF3D málið og er ætlunin að fjalla betur um það mál síðar í CQTF. 
 
Formannspistill maí 2008 
Hrafnkell Eiríksson TF3HR 
 
Senn líður að aðalfundi félagsins Íslenskir Radíóamatörar. Á aðalfundi er starfsárið 
gert upp og það næsta undirbúið. Í þetta sinn verða töluverðar breytingar á stjórn. 
Bæði hefur Þór TF3GW sem hefur gengt embætti varaformanns lengi tilkynnt að 
hann gefi ekki kost á sér, svo og ritari félagsins Georg TF3LL. Georg er eins og 
margir okkar vita farinn til starfa erlendis, siglir um Indlandshaf með viðskeytið /MM 
í kallmerki sínu. Hann er auðvitað með stöð með sér og einhverjir íslenskir amatörar 
hafa náð sambandi við hann. En nýjum mönnum í stjórn fylgja alltaf nýjar áherslur 
enda er það svo í félagsskap eins og okkar að það er stjórnin sem dregur vagninn. Það 
verður því spennandi að sjá hvernig næsta starfsár okkar þróast. 
 
Margir eru spenntir að vita hvað er að frétta af húsnæðismálum okkar. 
Því miður er fátt nýtt á þeim vettvangi. Eins og margir hafa séð að undanförnu í 
fjölmiðlum þá hafa verið átök um lóð nálægt Íslenskri erfðagreiningu sem borgin 
hefur átt. Nýlega kom í ljós að hætt hefur verið við að rífa aðstöðuna í Skeljanesinu 
og borgin sjálf ætlaði sér að taka húsið til notkunar. Þetta tengdist fyrrnefndu 
lóðamáli. Allt í einu var borgin búin að selja aðstöðuna ofan af gatnamálstjóra og þeir 
þurftu aðstöðu. Skyndilega var húsið og svæðið sem var "verulegur lýti á borginni" 
og varð að rífa orðin hin besta eign og nýtilegust. Skjótt skipast veður í lofti. Því 
miður virðumst við ekki fá að eiga aðstöðu þar áfram þótt húsið fari. Næstu skref í 
húsnæðismálum verða að leita að aðstöðu utan Reykjavíkur enda ekkert nauðsynlegt 
að vera í Reykjavík. 

Kannski er kominn tími til að félagið horfi fram á við og skipti um áherslur hvar 
mesta starfið fer fram. Í dag gerir nettækni það auðveldara en áður að vera virkur 
þáttakandi í samfélagi án þess að þurfa að koma saman á ákveðnum stað. Stór hluti 
daglegra samskipta félagsmanna ÍRA fer fram í dag á tölvupóstlista félagsins en ekki 
við að hittast reglulega. Tölvupóstlistar hafa gengt mikilvægu hlutverki í því að rækta 
og viðhalda samfélögum og félagskap á netinu. Sífellt verður þó nettæknin þróaðri og 
í dag deila menn ljósmyndum og myndbandsupptökum til viðbótar við bara texta. 
Kannski er kominn tímil til að leggja mikla vigt í þennan málaflokk fremur en að geta 
haft kaffikönnu og stóla á ákveðnum stað. 
 
Kallmerkjamálið, þ.e. umfjöllun stjórnar svo og félagsmanna um umsóknir þriggja 
einstaklinga um breytingu á kallmerkjum sínum í kallmerki með eins stafs viðskeyti, 
er en í höndum stjórnar. Stjórn boðaði til félagsfundar um málið í þeim tilgangi að 
heyra skoðanir félagsmanna svo og að reyna að átta sig betur á sögunni, þ.e. hvað 
hefur áður verið gert með eins stafs viðskeyti. Mjög dræm mæting var á þennan fund. 
Líklegast er að málið sé ekki það hitamál fyrir félagsmönnum sem það virtist í 
upphafi vera og flestum sé í raun sama hvernig er staðið að þessu. Ljóst er þó að sú 
samþykkt sem gerð var 1980 á aðalfundi er mjög stefnumarkandi um hvernig á að 
taka á þessu umsóknum og ekki hægt að líta fram hjá henni þó túlka megi hluta 
hennar á ýmsa vegu. 
 
Nýlega lauk námskeiði til réttinda radíóamatöra. Ég vil nota tækifærið og þakka þeim 
hópi sjálfboðaliða sem tók þátt í að kenna og undirbúa námskeiðið svo og óska 10 
nýjum amatörum til hamingju með áfangann. Ég segi venjulega verðandi amatörum 
að prófið sé leyfi til að byrja að læra. Í lok svona námskeiða kemur alltaf í ljós að 
okkur vantar betri vettvang fyrir nýja amatöra til að koma sér af stað. Það er margt 
sem þarf að setja sig inn í til að koma sér í loftið. Ég hef oft óskað þess að til væri 
ódýrt einfalt "kit" eða tæki sem nýjir amatörar gætu keypt af félaginu og komist í 
loftið með litlum tilkostnaði. Stundum hef ég líka velt því fyrir mér hvort félagið ætti 
hreinlega að eiga nokkrar ódýrar HF stöðvar (s.s. Icom, IC-718) sem hægt væri að 
leigja af félaginu til skemmri tíma meðan menn eru að taka fyrstu skrefin. 
 
Sumarið er minn uppáhalds tími sem amatör. Ég hef ekki mikla aðstöðu heimavið til 
að sinna áhugamálinu en get þá á sumrin bætt það upp í ferðalögum. Síðustu sumur 
hefur verið mikil vakning þessu tengd og gaman að fylgjast með félögunum á ferð 
um landið. Ég vona að það haldi áfram og 3,633MHz verði mikið notuð tíðni. Ég 
skora einnig á amatöra á ferðalögum að vera "sendiherrar" áhugamálsins og boða 
fagnaðarerindið meðal ferðafélaga og annara sem gætu sýnt rápstöngum, löngum 
vírum og vertikölum áhuga. Kynnum okkur og áhugamálið. 
 
Gleðilegt sumar og 73 TF3HRafnkell 
 
  



4 
 

Stjórnarfundur ÍRA haldinn í Skeljanesi 1. apríl 2008 kl. 2045. 
Ársæll Óskarsson TF3AO 
 
Fundurinn hófst kl. 20:45. Mættir voru TF3SNN, TF3GW, TF3AO og TF3HR.  
Hrafnkell, TF3HR hóf fundinn og byrjaði að tala um að n.k. laugardag yrði 
félagsfundur um hið svokallaða 1 stafs kallmerkjamál. Talaði um að gott væri ef 
kæmi fram á fundinum ef einhverjir hefðu fleiri sögur eða tilvitnanir varðandi eins 
stafs kallmerki. Þá sagði HR frá því að TF3YH hafi fundið í gögnum sínum, 
handskrifaða fundargerð frá aðalfundi 1980, þar sem kemur fram staðfesting um 
málið. Þá er til frá 23/10 1999, vinnuplagg frá nefnd sem vann að undibúningi að 
tillögum að breyttri reglugerð. Í plagginu kemur fram að “efstaleyfishafar geti sótt um 
breytingu í eins bókstafs viðskeyti á bilinu A-V, ef 25 ár eru liðin frá þeir fengu fyrst 
amatörleyfi og ÍRA mælir með því samkv. nánari reglum félagsins þar um”. Þar 
kemur einnig fram eftirfarandi: “Keppnis- og leiðangursstöðvum með tímabundna 
starfrækslu má úthluta kallmerki með eins stafs viðskeyti, W, X, Y eða Z ef sótt er 
um það sérstaklega og ÍRA mælir með því skv. nánari reglum félagsins þar um”.  
Þá fór HR yfir nokkur eldri gögn sem hann lagði til að birt yrðu á vefsíðu félagsins 
fyrir félagsfundinn.  
Nokkrar umræður spunnust um hvað stjórn vildi leggja fram sem sínar tillögur á 
fundinum.  
TF3GW sagði frá að próf yrði væntanlega haldið 19. apríl n.k.  
Af húsnæðismálum er það að frétta að ekkert hafi komið fram frá ÍTR neitt frekar.  
Rætt var um SteppIR loftnet og skyldu varahlutir pantaðir í samráði við SNN. AO 
tæki að sér að ganga frá pöntun.  
Lagt var fyrir bréf frá GM0WED, Edmund Holt á Orkneyjum, þar sem óskað var eftir 
þátttöku íslenskra radíóamatöra í minningarhátíð sem tengist því að 850 ár eru liðin 
frá láti Jarl Ragnvald. Stjórn sér ekki ástæðu til að taka þátt í þessu, en ef félagar hafa 
áhuga á, þá verður skjalið sett upp á síðu félagsins.  
TF3YH hefur sent inn breytingartillögu við lög félagsins, og hefur stjórn móttekið 
tillöguna. Hún verður borin upp á aðalfundi.  
Varðandi útgefin kallmerki var samþykkt að biðja TF3VS að athuga við 
Persónuvernd hvort félaginu sé heimilt að birta kallmerkin á síðu sinni.  
TF3GW sagði frá að fyrirtækið Nevada í Bretlandi hafi gefið loftnet fyrir 6metra 
radíóvita. Tillaga kom frá gjaldkera um að ÍRA styddi við bakið á GW með því að 
borga aðflutningsgjöld af netinu.  
Nú er svo komið að stað vantar fyrir 6m vitann. Komu upp nokkrar tillögur að 
staðsetningu, en GW ætlar að taka málið að sér.  
SNN lagði áherslu á að við fengjum svör við hvenær við þyrftum að yfirgefa 
Skeljanes. Sveinn hefur verið að safna skjölum sem tengjast starfi félagsins og sagði 
hann mjög mikla vinnu við starfið. Leggur hann til að skipaður verði skjalavörður 
sem komi til með að vinna í nánu samstarfi við ritara. HR sagði að ritari beri ábyrgð á 
þessari vinnu og geti hann valið sér aðstoðarmann, telji hann þess þurfi.  
Fundi slitið kl. 22:20.   

Frumvarp að breytingu á lögum félagsins Íslenskir radíóamatörar frá 20/5 2006 
Yngvi Harðarson 
 
27. grein félagslaga hljóðar nú svo: 
 
27. gr. Félagslög þessi taka gildi á aðalfundi 2006 og leysa af hólmi öll eldri lög 

og samþykktir félagsins. Þeim verður aðeins breytt á aðalfundi, enda hafi 
tillögur að nýjum eða breyttum greinum borist stjórn félagsins fyrir 15. apríl. 
Þó getur aðalfundur samþykkt breytingar á félagssamþykktum, sem fram koma 
á fundinum, séu 88% fundarmanna samþykkir. Breytingartillögur sem fram 
koma á aðalfundi skulu einungis varða þær tillögur er þar liggja fyrir og 
nauðsynlegrar afleiðingar þeirra. 

 
 
Tillaga að breytingu á 27. gr. og að nýrri 28. gr. undir sömu undirfyrirsögn: 
 
27. gr. Félagslögum verður aðeins breytt á aðalfundi, enda hafi frumvarp að 

nýjum eða breyttum greinum borist stjórn félagsins fyrir 15. apríl. Þó getur 
aðalfundur samþykkt breytingar á félagslögum, sem fram koma á fundinum, 
séu 88% fundarmanna samþykkir. Breytingartillögur sem fram koma á 
aðalfundi skulu einungis varða þær tillögur er þar liggja fyrir og nauðsynlegrar 
afleiðingar þeirra. 

 
Með tillögum að breytingum skal fylgja skrifleg greinargerð þar sem gerð er 
grein fyrir ástæðum tillagnanna og væntum áhrifum þeirra. Sé ætlunin að 
lagabreyting hafi víðtækari áhrif en eingöngu á félagslögin sjálf, svo sem ógildi 
sérstakar aðalfundarályktanir eða sérstakar samþykktir fyrri aðalfunda skal 
sérstaklega vísað til þeirra í viðkomandi breytingartillögu og greinargerð. 

 
28. gr. Félagslög skal birta í blaði félagsins CQ TF og/eða á vefsvæði félagsins 

http://www.ira.is og öðlast gildi þegar birting hefur átt sér stað. Sérstakar 
samþykktir og/eða ályktanir aðalfunda eða félagsfunda skal birta með sama 
hætti. 

 
Svo samþykkt á aðalfundi félagsins Íslenskir radíóamatörar xy. maí, 2008 
 
- o - 
 
Greinargerð 
 
Þeim breytingum á félagslögum Í.R.A. sem hér eru settar fram er ætlað að taka af öll 
tvímæli um áhrif lagabreytinga, gildissvið og gildistöku við birtingu. 
Alla jafnan má telja að sérstakar ályktanir eða samþykktir sem aldrei hafa verið hluti 
félagslaganna sem slíkra verði afnumdar með breytingu félagslaga án þess að þeirra 
sé sérstaklega getið við slíka gerð. Nýleg umræða í tengslum við möguleg áhrif 

lagabreytinga á aðalfundi félagsins árið 2006 til afnáms samþykkta sem ekki hafa 
verið hluti laganna, sérstaklega ályktun aðalfundar árið 1980 eru tilefni þessa. 
Þá er hugmyndin að með nýrri 28. grein verði sérstakar ályktanir og samþykktir jafnt 
sem félagslög gerðar aðgengilegar fyrir alla félagsmenn og verði þægilega 
aðgengilegar til leiðsagnar fyrir stjórn félagsins. Ganga má útfrá að breyting þessi 
geri félagsstarfið og alla samvinnu félagsmanna markvissari og auðveldari. 
 
- o - 
 
23. mars, 2008 
Yngvi Harðarson TF3YH 
 
 
 
First 23cm EME QSO ever from OY and TF 
 
Datt í hug að senda þér þetta til gamans ef menn hafa þá ekki upplýsingar 
um þetta nú þegar. Hafði sjálfur bara stutt samband við manninn á 20m CW og veit 
ekkert meira um manninn eða hans leiðangur. 
73 Óskar Sverris., TF3DC 

VERSTI  STAÐUR TIL FJARSKIPTA – BESTA TÆKIFÆRI TIL UPPGÖTVANA 
Kristján Benediktsson, TF3KB 
 
Sól tér sortna 
Segulhvolf jarðar fangar hlaðnar agnir frá sólu og beinir þeir að segulpólunum 
tveimur, þar sem agnirnar rekast á eftri loftlög andrúmsloftsins og norðurljós verða 
til. Sólin er eins og rafeindabyssa í myndlampa, sem skýtur ögnunum í átt til skjásins. 
Segulsvið myndlampans fókuserar agnirnar í einn mjóan geisla, einn punkt, sem 
verður sýnilegur þegar rafeindirnar lenda á fosfóriserandi efninu. Segulhvolf jarðar 
fókuserar agnirnar frá sólinni, nema geislarnir eru tveir, hvor við sinn segulpól, að 
auki eru þeir eitthvað út úr fókus, eins og verða vill, þeir ná ekki að mynda lítinn 
punkt, hendur myndar í staðinn sporvölu, sem mynda norður- og suðurljósabelti 
kringum hvorn segulpól. Sporvölur norðurljósanna þenjast sundur og saman eftir 
styrk sólvindsins. Stundum er norðurljósabeltið langt fyrir norðan Ísland, stundum 
fyrir sunnan, en að meðaltali er hann beint yfir Íslandi. Þetta norðurljósasegulkerfi og 
umhverfi allt, er mjög mikill áhrifavaldur hér á landi um skilyrði til radíófjarskipta 
innanlands og utan. 
,,Sól tér sortna… hverfa af himni heiðar stjörnur… leikur hár hiti við himin 
sjálfan…” segir Völuspá um heimsins ragnarök. Við radíóamatörar glímum við brot 
af þessu, ragnarök skilyrðanna: okkur sortnar fyrir augum, þegar DX-inn hverfur við 
að skilyrðin gufa upp eins og dögg fyrir sólu.  
 
Segulhvolf og norðurljós 
Segulumhverfi jarðarinnar og okkar hér á Íslandi er einstaklega margbrotið samspil 
agna frá sólu, segulsviðs og segulhvolfs jarðar, sem enginn hafði glögga mynd af fyrr 
en gervihnettir fóru að kortleggja það og sýnt er á mynd 1. 
 
 

 
Mynd 1,  segulhvolf jarðar 

Krafturinn sem verkar á hlöðnu agnirnar á fleygiferð sinni frá sólinni er þvert á 
hreyfingarstefnu þeirra. Segulsviðið fangar agnirnar og þvingar þær í spíralhreyfingu 
kringum kraftlínur sínar. Agnirnar skrúfast eftir segulsviðinu í átt til segulpólanna, 
rekast þar á andrúmsloftið, mynda norðurljós við þann árekstur, og sökum þéttingar 
segulkraflínanna í átt til pólanna endurkastast agnir til baka, upp og eftir kraftlínum 
til gagnstæðs segulpóls.  
Norðmennirnir Kristian Birkeland og Carl Störmer voru frumkvöðlar í rannsóknum á 
norðurljósum um og eftir aldamótin 1900. Birkeland var metnaðarfullur eldhugi í 
þessum rannsóknum, og eins og hendir slíka, átti hann í fyrstu í vandræðum með að 
fjármagna sín metnaðarfullu rannsóknaráætlanir á norðurljósum. Lagðist hann um 
skeið í uppfinningar í fjáröflunarskyni, fann m.a. upp skóhornið og rafsegulfallbyssu, 
en þegar hún reyndist ekki nógu skotföst, skipti hann yfir í tilraun til að láta draum 
sérhvers fjármálamanns rætast, að frameiða gull úr engu, þ.e. að segja ef kalla má loft 
ekkert.  
Hugmyndin sem tókst að lokum, var að framleiða köfnunarefnisáburð úr andrúmslofti 
með öflugum heimatilbúnum eldingum, ef má kalla má púlserandi geislaboga í sterku 
segusviði það. Þetta gerði hann í samvinnu við annan uppfinningamann, sem reyndar 
hafði af honum nóbelsverðlaunin fyrir ómakið, en það kom ekki að sök, því hann var 
tilnefndur til nóbelsverðlaunanna alls 7 sinnum, og framleiðslan á áburðinum reyndist 
arðbær, þar með höfðu þeir lagt grundvöllinn að Norsk Hydro og Birkeland fékk 
nægt fé til að fjármagna rannsóknir sínar, stofna tilraunastofu, ráða aðstoðarmenn og 
starfsfólk og framkvæma allt sem hug hans dreymdi um í þessum efnum.  

 
Mynd 2, Birkeland með sína Terrellu, segulmagnaða stálkúlu, í lofttæmdum 
kassa, þar sem hann gat, með því að skjóta rafhlöðnum ögnum í átt til kúlunnar, 
framkallað ljósfyrirbæri svipuð norðurljósum og rannsakað þau. 

Jafnframt tilraunum í tilraunastofu, fór hann í rannsóknarleiðangra um norðurslóðir, 
kom upp nokkrum mælingastöðvum til að gera samtímis mælingar. Í fyrstu hafði 
hann ætlað að reisa eina slíka stöð á Grænlandi, en Fridtjof Nansen réð honum frá 
því, vegna hættu á að þeir lifðu ekki veturinn af. Þess í stað reisti hann stöðina í 
Dýrafirði í norskri hvalstöð þar. 

Aðstoðarmaður hans flutti þær fregnir frá Íslandi, að hér tryði fólk því, að norðurljós 
væru andar hinna óhamingjusömu látnu, sem væru að reyna að gefa eftirlifandi 
ættingjum sínum merki. Andarnir gætu verið hefnigjarnir og því voru börn aldrei látin 
vera ein að leik úti í norðuljósum, af ótta við þau kæmu niður til jarðarinnar, 
afhöfðuðu börnin og notuðu þau í boltaleik . 
Birkeland tengdi saman mælingar frá stöðvum sínum og leiðöngrum við útreikninga 
og mælingar á sinni Terrellu og varð fremstur og fyrstur til að skýra margt í eðli 
norðurljósanna, skrifaði um það mikinn doðrant, sem lesinn var um alla Evrópu, 
nema á Bretlandseyjum, þar sem höfuð akademíunnar “vissi  betur,” og þar með var 
síðasta orðið sagt að sinni á þeim bæ! 
Ein af umdeildari niðurstöðum Birkelands var að agnirnar sem koma utanfrá til 
jarðarinnar (það efuðust menn einkanlega um), flyttu með sér mikla orku (sem er 
rétt), og hann væri vongóður um að einhverntíman tækist að beisla þessa orku. Þessa 
niðurstöðu Birkelands hefur íslendingur sem við þekkjum gripið á lofti, þótt vonirnar 
um virkjun þessarar orku hafi ekki rætzt enn. 
Síðar var tíðni norðurljósa kortlögð, og á mynd 3 sést að árið 1944 var vitað að 100% 
baugurinn, baugur hæstrar tíðni norðurljósa liggur yfir Ísland.  
 

 
Mynd 3, kort frá 1944, sem sýnir tíðni norðurljósa 

 
 
 
En nú getum við fylgst með stöðu baugsins á netinu, og gervihnettir taka af honum 
myndir. 

Mynd 4, gervihnattamynd af norðurljósabaug norðan Íslands 

Segulstormar og norðurljós 
K-tala TF3MA er frábært framtak og fingur á púlsi skilyrðanna. Við þekkjum þetta 
allt of vel nú orðið, ef K-talan er yfir, segjum 3, þá er heldur dapurt á böndunum. 
Hvað er það sem gerist, kíkjum aðeins á hvernig dæmigerður segulstormur getur litið 
út. Lítum á mynd 5. 

 
Mynd 5, dæmigerður segulstormur 

a) Þegar segulsvið sólvindsins snýr í norður, er K-talan 3 eða minna, og 
norðurljósabaugurinn lítill, langt fyrir norðan Ísland, og skilyrðin opin, b) þegar 
sviðið snýst við, er komin segultruflun, og baugurinn þenst út, færist sunnar, hve 
sunnarlega fer eftir kraftinum, baugurinn getur farið langt suður fyrir land, c) 
hámarkið er 2-3 klst. eftir byrjun stormsins og norðurljósin eru hvað björtust, d) þegar 
sviðið snýst við og storminn fer að lægja, minnkar birta norðurljósanna, og baugurinn 

dregst saman, e) þegar viðsnúningurinn til baka hefur varað í nokkrar klst. getur 
baugurinn dregist saman í lítinn pólhatt, sem glóir dauft yfir allt pólsvæðið.   
 
Norðurljósin – dulbúið tækifæri 
Sama hvernig við skoðum þetta, niðurstaðan verður alltaf sú sama: Hér á Íslandi 
búum við á einum versta stað í heimi m.t.t. amatörradíófjarskipta, undir norðurljósa-
beltinu miðju, við bætist að við erum nú á versta stað í sólblettasveiflunni. Einar 
Benediktsson var ótrúlega langt á undan sinni samtíð, að reisa loftskeytastöðina í 
Höfða og selja norðurljósin um leið. Við gætum slegið tvær flugur í einu höggi, leyst 
skilyrða- og fjármálakreppuna, með því að fá amatöra í fjármálageiranum til að feta í 
fótspor hans. Ef það gengi ekki, gætum við fengið Eimskip og Samskip til að tengja 
spotta í landið, og draga það í suðurátt. Fljótlegra er þó að fara upp í flugvél, við 
getum flutt úr landi, og ágætt að gera það tímabundið, t.d. til Kanaríeyja, eins og 
TF3CW gerði í keppnisleiðangri nýverið, en flest okkar vilja eins og hann koma aftur 
til baka. Að taka upp Evru, ég held það leysi þessa kreppu ekki.  Svo hvað getum við 
gert...? 
Nú er búið að kortleggja alkana svo vel, þeir vefja fjölskyldunni um fingur sér, svo 
hún verður sjúk. Norðurljósin vefja okkur um fingur sér, svo fjarskiptin verða sjúk. 
Sem betur fer er búið að kortleggja leiðina alkanna til batans, og við getum lært af 
því, gripið til æðruleysisbænarinnar: að sætta sig við það sem maður fær ekki breytt, 
breyta því sem maður getur breytt, og nota vitið til að greina þar á milli (: 
Starfsemi radíóamatöra er hobbý, dægradvöl, en ekki bara dægradvöl, heldur 
skilgrein radíóþjónusta samkvæmt ITU, Alþjóðafjarskiptasambandinu, sem er ein af 
stofnunum Sameinuðu Þjóðanna. Tilraunastarfsemi er og hefur alltaf verið einn af 
mikilvægum þáttum amatörradíós. Amatörradíóþjónustan er þar skilgreind sem: 
“Þjónusta sjálfsþjálfunar, innbyrðis radíóviðskipta og tæknilegra athugana, sem 
framkvæmdar eru af radíóamatörum, þ.e. mönnum með viðeigandi leyfi og persónu-
legan áhuga á radíótækni, án fjárhagslegrar ágóðavonar.” Þjónusta radíóamatöra 
við samfélagið felst í sjálfsnámi og tæknilegum athugunum byggðum á frjálsri 
þátttöku og persónulegum áhuga hvers og eins. Þetta hefur sýnt sig um allan heim að 
vera svo öflug grasrótarhreyfing fyrir tæknikunnáttu á sviði radíófjarskipta, að 
alþjóðasamfélagið hefur úthlutað hluta hinnar takmörkuðu auðlindar sem 
radíótiðnisviðið er til þessa hóps, gegn staðfestingu á lágmarkskunnáttu með prófi. 
Síðan er það einstaklinganna og samtaka þeirra, að nýta það einstaka tækifæri sem 
þetta er. Sambærilegt traust var radíóamatörum sýnt, þegar amatörtæki, sem ekki eru 
seld á markaði, eða tæki sem breytt er af radíóamatörum fyrir radíóamatöra voru 
undanþegin CE merkingu Evrópusambandsins. Með þessu hélt Evrópusambandið 
vöku sinni í vernd á tilraunastarfsemi radíóamatöra, en hefði reyndar ekki gert það 
nema fyrir árvekni, ON4WF og EA8AK, þökk sé þeim. 
Eitt af markmiðum ÍRA er að ,,hvetja til tæknilegra og vísindalegra rannsókna og 
uppgötvana á sviði radíófjarskipta.” Hver og einn leyfishafi stundar þetta frjálst og 
óþvingað á eigin vegum, eins og áhuginn býður. Auk þess ýtir félagið og félagsstarfið 
undir þetta, svo sem með fræðslufundum, námskeiðahaldi, að halda úti félagsstöð, 
efna til útileika o.fl. Félagið gæti aukið og unnið enn betur að þessu markmiði sínu 
með með ýmsum skilgreindari hætti en hingað til. Í röðum radíóamatöra hefur ætíð 

verið að finna mikla breidd í þekkingu á radíótækni, hópur einstaklinga með ólíkan 
bakgrunn, en sameiginlegan áhuga og mikla sérfræðiþekkingu á rafeinda- og 
radíótækni.  
Í hverju vandamáli er dulbúið tækifæri, sagði einhver, og af hverju ekki í 
norðurljósunum líka…! 
 
Möguleg svið rannsókna og uppgötvana 
Hér verða af handahófi nefnd nokkur svið, sem til greina kæmi að skoða betur.  
 
Ógagnkvæm skilyrðí 
Að skilja lægri böndin betur, til að ná betri árangri þar, og skilja ógagnkvæm skilyrði, 
þ.e. skilyrði þar sem betur heyrist í aðra áttina en hina, gæti verið fyrsta hænufetið í 
rétta átt. Þegar maður heyrir alla Evrópu inni á lægri böndunum, kallar og kallar, og 
enginn svarar, fær maður á tilfinninguna að skilyrðin séu ógagnkvæm, en vandinn er 
að greina á milli raunverulega ógagnkvæm skilyrða og mismunandi suðstyrks, sem 
þurrkar út dauf merki meira hjá öðrum en hinum, því hvorttveggja er til. 
Einu sinni hélt ég að ógagnkvæm skilyrði væru eins og veðrið eða sólblettirnir, eða 
annað sem kemur og fer, og maður getur ekkert gert við. Nú er ég kominn á aðra 
skoðun, sem sé, að ógagnkvæm skilyrði megi lagfæra með réttum loftnetum. Gott ef 
satt væri, þetta er 'bara' kenning, en ekki skrifuð í apríl... 
Í efnum sem eru eins í allar áttir berast radíóbylgjur eins í allar áttir, jafnt fram og til 
baka, sem sagt gagnkvæmt.  
En eru þá til efni, sem ekki eru eins í allar áttir, og gildir eitthvað annað um þau?   
…JÁ! 
Hlaðnar agnir, fareindir í tómarúmi sveiflast yfirleitt eins í allar áttir, þegar 
radíóbylgjur ferðast í gegn um þær. Sé segulsvið hinsvegar til staðar breytist þetta. 
Segilsviðið framkallar þverstæðan kraft, kraft hornrétt á hreyfingarstefnu 
rafeindanna, sem gerir að þær fara í hring. Bylgjurnar eru komnar í efni, sem er ekki 
eins í allar áttir. Hringhreyfing rafeindanna er gormlaga, við getum kannski talað um 
gormlagað efni, snúðefni eða skrúfefni, eða hvað annað sem manni líkar best fyrir 
það sem kallað er 'gyrating medium,' og fareindahvolfið er þannig 'medium' eða efni.  
Hér á Íslandi erum við beint undir meðalstaðsetningu hins sundur og saman þanda 
norðurljósabaugs. Það er einmitt þar sem rafeindirnar koma spíralerandi á brjálaðri 
fleygiferð utan úr geimnum og rekast á efti loftlög andrúmsloftsins, og áreksturinn 
veldur norðurljósunum. Alltaf mest brjálæði hjá okkur, og þyrfti þá engan að undra, 
þótt einmitt hjá okkur, sé meira um skrúfuáhrif á radíóskilyrðin, en nokkurs staðar 
annars staðar... Þar sem bylgjuumhverfið í hér í háloftunum fyrir ofan okkur er flókið 
og margbreytilegt, skulum við skoða afar einfaldaða mynd, til að fá hugmynd, svo 
bætum við öllum óróleikanum ofan á það síðar. 
Faraday rotation, eða Faraday effect er fyrirbærið, sem lýsir ógagnkvæm útbreiðslu í 
sinni einföldustu mynd: http://en.wikipedia.org/wiki/Faraday_rotation, þ.e. pólun 
línulega pólaðrar rafsegulbylgju snýst á ferð bylgjunnar. Því lengra sem bylgjan fer, 
þeim mun meira snýst pólunin eða hallast, ef maður miðar við yfirborð jarðar. Þessi 
snúningur gerist aðeins þegar efnið sem bylgjan ferðast í gegnum er gormefni, 
skrúfefni, snúðefni, snúninsefni, eða hvað við köllum það. 

Gerum ráð fyrir að amatör noti lóðrétt pólað loftnet, t.d. vertikal, og sendi lóðrétt 
pólað merki gegnum snúningsefni og pólun bylgjunnar snúist eins og venjuleg skrúfa, 
HÆGRI SKRÚFA í útbreiðslustefnuna. Snúningurinn gerist jafnt og þétt eftir því 
sem bylgjan ferðast áfram, snúningshornið er í réttu hlutfalli við ferðavegalengdina. 
Gerum ráð fyrir að í tiltekinni fjarlægð, þar sem halli pólunarinnar er orðinn 45 
gráður, sé annar amatör. Sé sá amatör með vertikal, tekur hann á móti hallandi merki 
hins með 3dB lækkun í styrk. Léti hann hinsvegar loftnet sitt hallast um 45 gráður í 
pólunarstefnu móttekna merkisins, væri pólunardeyfingin horfin, hann heyrir hinn 
amatörinn hátt og skýrt RS59 skulum við segja og allt í besta lagi, eða hvað....? 
Gerum nú ráð fyrir að hann svari, og sendi merki í hina áttina frá sínu 45 gráðu 
hallandi loftneti, til baka gegnum sama snúningsefni, hvað gerist þá...? Snýst pólunin 
á hans bylgju eins og HÆGRI SKRÚFA í útbreiðslustefnuna á leiðinni til baka...?   
…NEI! 
Ef efnið á milli þeirra væri eins í allar áttir, er svarið JÁ, efni sem er eins í allar áttir 
gerir alltaf það sama við bylgjuna, ef pólunin snýst í hægri skrúfu í eina átt, þá 
breytist hún eins og hægri skrúfa í allar aðrar áttir, en annað er uppi á teningnum í 
snúningsefni. Pólun bylgjunnar  á leiðinni til baka er VINSTRI SKRÚFA, og hvernig 
lendir hún þá á lóðréttu loftneti fyrri amatörsins. 45 gráðu í vinstri skrúfu til baka 
lendir nákvæmlega hornrétt á loftnet fyrri amatörsins. Sem sagt annar amatörinn 
heyrir ágætlega í hinum, en hinn heyrir teóretískt ekkert í þeim fyrri. Í reynd er 
pólunareinangrunin ekki alger, svo eitthvað heyrir hann, en mun daufara merki. Þetta 
eru ógagnkvæm útbreiðsla í sinni einföldustu mynd.  
Misskilningur minn, að ekkert sé við þessu að gera, stafar kannski af því að kalla 
þetta ógagnkvæm skilyrði eða útbreiðslu, því ógagnkvæmu áhrifin hverfa ef annar 
eða báðir amatörarnir nota hringpóluð loftnet. Þá er alveg sama hve mikið pólunin 
snýst á leiðinni, móttökustyrkurinn helst óbreyttur, og hvarfl (fading) vegna 
breytilegs snúnings hverfur. Auðvitað kemur síðan allur breytileikinn og óróleikinn í 
skilyrðunum ofan á þetta, en Faraday áhrifin eru miklvægur hornsteinn að átta sig á í 
þessu sambandi. 
Mín niðurstaða: að prófa hringpóluð loftnet, einkum á lægri böndunum. 
Í stuttu máli er umorðuð ábending mín að ógagnkvæm (non-reciprocal) skilyrði 
vegna Faraday snúnings á pólun sé ekki deyfing í merkingunni 'absorption,' og vinda 
megi ofan af þannig ógagnkvæmni með hringpóluðu loftneti öðrum megin, það þarf 
ekki að vera báðum megin, og hver og einn geti prófað þetta óháð öðrum, svo smám 
saman verði til reynslubrunnur af þessu eins og af öðrum lofnetatilraunum okkar.  
Hvort ógagnkvæmni af 'absorption' gerðinni komi líka fyrir í nágrenni okkar er líka 
áhugaverið spurning, sem loftnet ein myndu líklega ekki ráða við að útiloka, og til að 
greina þarna á milli þyrfti líklega talsverðar rannsóknir. 
 
Hringpóluð breiðbandsloftnet 
Eitt innlegg í baráttu okkar við norðurljósin og duttlunga skilyrðanna, gætu verið 
stafrænar lausnir til eflingar sveigjanleika og öryggis radíófjarskipta á lægri 
böndunum, líkt og hægt er að stunda í dag á DX böndunum, þó yfirleitt sé notað 
aðeins eitt band í einu. Þótt sjálfvirkir tjúnerar séu fljótari en handstilling, og þótt 

nota mætti marga forstillta tjúnera, væri æskilegt að finna loftnetslausn, svo 
tölvustýrð tækin, gætu skipt milli banda á hámarkshraða. 
 Hvernig gæti svona loftnet litið út? Þá er ég að tala um lárétt hringpólað 
breiðbandsloftnet fyrir sviðið, segjum 1,8-7 eða 10 MHz. 
 Tökum log-periodic yaga, stillum honum upp á endann, með mjórri endann upp, 
hverju líkist hann?  
 Jú, mikið rétt, hann líkist jólatré!  Tilviljun?  …NEI! 
 Innsæi í breiðböndun loftneta byggir á skemmtilegri geómetríu. Skalanleiki loftneta 
er vel þekktur, ef ég skala stærð loftnets upp eða niður, heldur það öllum eiginleikum 
sínum, aðeins á annarri tíðni. Ef til væru loftnet sem líta eins út fyrir og eftir skölun, 
hvaða eiginleika hefðu slík net? Jú, ergó, þau eru sjálfkrafa breiðbands, því skölunin 
leyfir notkun annarrar tíðni án breyttra loftnetaeiginleika, ergó ef ég skala það uppúr 
og niðurúr, og það lítur alltaf eins út, þá er þetta loftnet eins á öllum tíðnum, er sem 
sagt breiðbands.  
EN, hið stóra EN, eru til loftnet sem má stækka og minnka, en samt eru þau eins? 
Þetta er mótsögn, en framhjá henni er hægt að komast með því að segja, ég ætla ekki 
að lýsa netinu með neinum stærðum, heldur bara hornum. Ef engar stærðir koma inn í 
lýsinguna, þá  breytir engu þótt loftnetið sé stækkað og minnkað, það heldur áfram að 
vera jafnstórt.  
EN, aftur hið stóra EN, eru til einhver form sem þetta gildir um? hmm, ekki alveg, en 
það má nálgast það... Form sem þetta gildir um eru t.d. form sem byrja í einum punkti 
og halda áfram út í óendanleikann, svo sem V eða spíralar ýmisskonar og mörg fleiri 
sjálfhverf form: http://en.wikipedia.org/wiki/Self_similar  
Af praktískum ásæðum verðum við að gera loftnetið smíðanlegt. Til að gera það, 
verðum við að skera af því í báða enda. Ekki getum við látið það ná út í 
óendanleikann, svo við skerum sverari endann af, þegar okkur finnst nóg komið, og 
það skilgreinir lægri endann á tíðnisviði loftnetsins. Ef við ætlum að láta loftnetið ná 
inn í óendanlega smáan punkt, þá lendum við í óendanlegri fínmekaník, þar eru 
takmörk fyrir hvað við viljum eða ráðum við, svo við skerum af loftnetinu í smærri 
endann, sem skilgreinir hærri endann á tíðnisviði loftnetsins. 
Við sjáum í hendi okkar hversvegna Log-periodic yagi er breiðbands, því hann er 
sjálfhverfur, já, og jólatré er líka sjálfhverft, sem og mörg önnur form í náttúrinni. 
Jólatré ætti því að vera breiðbands, ef okkur tækist að tjúna út í það. Einn góður 
amatör tjúnaði einu sinni út í konuna sína, hún er ekki sjálfhverf, og þessvegna ekki 
breiðbands, svo hversvegna ekki jólatré einhverntíman, eða grenitré, ef maður bara 
vissi hvernig ætti að gera það.  
Eitt einfaldasta sjálfhverfa netið er kónískur dípóll. Sé aðeins helmingur hans 
notaður, verður til kónískur vertíkall. Ef breiði endinn er upp, ætti hann fæddur á móti 
jörð, að vera breiðbands. Praktískara þykir að láta mjóa endann snúa upp, því það má 
búa til úr vírum í einn staur eða mastur, en þá þarf mótvæði fyrir ofan toppinn, og við 
höfum það þekkta breiðbandsnet Conical Monopole. Með góðum vilja líkist það 
jólatré, svo spurning hvort þar er ekki komið svarið við því hvernig á að tjúna út í eitt 
slíkt, búa til topphatt úr vírum og tengja fæðilínuna milli hattsins og trésins.  

Óendanlega mörg sjálfhverf og þessvegna bandbreið form eru til, einna þekktust eru 
brotaformin (fractal form)  og hefur a.m.k. eitt loftnetafyrirtæki verið stofnað á 
grundvelli þeirra: http://www.fractenna.com/, 
EN, og aftur EN, eftir framangreinda hugarleikfimi, snúum að verkefninu: lárétt 
hringpólað breiðbandsloftnet. 
Mörg möguleg form koma upp í hugann. Hér eru aðeins örfá nefnd, sem gætu nálgast 
að uppfylla forsendurnar: 
* krossaðir kónískir dípólar með láréttum elementum, eða hallandi eins og vaff á 
hvolfi, 
* margvíra nálgun við framangreint með jafnlöngum beinum vírum 
* margvíra nálgun við framangreint með mislöngum beinum vírum, 
* fækkun víra með fraktal elementum 
* hliðtengdar láréttar lykkjur fæddar með 90 gráðu millibili, 
….. 
Spurningin er kannski hvert er einfaldasta og praktískasta form á slíku neti er, ég lýsi 
eftir fleiri hugmyndum, sem síðan mætti gera líkan af í EZNEC og kanna 
breiðbandseiginleikana. 
Allir hlutir eiga að vera eins einfaldir og mögulegt er, en þó ekki einfaldari, þetta er 
mín uppáhalds tilvitnun, svo þótt annað gæti litið út fyrir, er ég að leita eftir 
einfaldleika, öflugum einfaldleika, ekki neitt flottara en eitthvað annað, flottheitanna 
vegna. Hverri notkunarþörf sín lausn, ef trap vertikal leysir þarfirnar, frábært...!   
Ég er einungis af líta yfir mögulegt vopnabúr margra ólíkra þarfa, þar á meðal t.d. 
mögulega fleiri tíðnir til innanlandsfjarskipta með neyðarfjarskipti í huga, eins og 
björgunarsveitirnar hafa notað, nú höfum við leyfi á 5 MHz bandinu, og e.t.v. koma 
fleiri síðar, ég hef verið að spyrja hvort amatörarnir ættu að sækja um 2790 kHz 
Gufunestíðnina og fleiri nálægar, fyrst enginn notar þær nú, e.t.v. á sama grundvelli 
og 5MHz bandið, og þetta víðara hugsanlega notkunarsvið útilokar ekki á neinn hátt 
að nota trap vertikal eða dípól, ef það leysir málið. 
 
Loftnetin ætíð spennandi viðfangsefni,  
Það er merkilegt að hugsa til þess, að allt sem um grundvöll loftneta er að segja, var 
sagt fyrir 150 árum í litlum Maxwell jöfnum, sem komast fyrir á frímerki, en samt er 
aldrei búið að segja síðasta orðið um útfærsluna, sem getur verið frumskógur að rata í 
gegnum, og heldur alltaf áfram að heilla, og taka á sig ótrúlegustu myndir. 
Samsíða sveiflurás í trap vertikal eða dípól er ákaflega einföld og snjöll lausn, þurfum 
við eitthvað fleira…? Samsíða sveiflurás sem virkar líkt og einangrari á eigintíðni 
rásarinnar styttir loftnetið sem staðsetningu rásarinnar nemur, virkar vel og einfalt að 
hanna fyrir tvö bönd. Þrjú bönd þurfa tvær rásir, þá er komin lengingar- og 
styttingaráhrif sveiflurása sem ekki eru á sinni resónanstíðni, og hönnunin verður 
flóknari, en viðráðanleg. Fleiri bönd kalla á fleiri rásir, við sáum þetta í margbanda 
Yagi loftnetum, sem voru vinsæl á sinni tíð, en komprómís.  
En þegar WARC böndin komu fór málið að vandast, að hanna og smíða trap 
margböndung varð kannski teóretískt framkvæmanlegt, en í reynd of flókið og 
ópraktískt komprómís, og ýmsar aðrar lausnir hafa síðan komið fram í dagsljósið. 
Umhugsunarvert út frá aðferðarfræðum bestunar, að þótt eitt, tvö eða þrjú skref færi 

okkur í rétta átt, að því er virðist, skuli fleiri og fleiri skref í sömu átt leiða okkur út í 
ógöngur.  
Öflug verkfæri eins og EZNEC o.fl. til útreikninga á loftnetum eru frábær og 
ómissandi til síns brúks. Þau leysa hinsvegar ekki ferðina í hina áttina, að byrja með 
einhverjar þarfir, og finna út hvernig slíkt loftnet á að líta út og vera. Analýsa og 
synthesa eru tveir ólíkir hlutir, sem kalla á ólík verkfæri.  
Hvað hefur EZNEC fundið upp mörg loftnet? Við syntesu, að fara í hina áttina, er 
EZNEC frekar tregt, þótt það sé gott verkfæri til að prófa útkomuna. En til að virkja 
mannlega innsæið eru einfaldar öflugar hugmyndir eins og að framan var lýst 
ómetanlegar. Þessvegna nefni ég þær hér, fyrir þá sem kveikja á þeim á það fullt 
erindi, ekki til að vera með eitthvað háfleygt, þótt einhverjum kunni að þykja það, þá 
er það misskilningur. Breiðbands hringpólun er aukin krafa, aukið flækjustig, en í 
góðum tilgangi. Einföldun er æskileg til að minnka þetta flækjustig, fegurðin liggur í 
einfaldleikanum, Kólumbusar egginu. Við leitina að Kólumbusar loftnetinu, í 
framangreindu tilviki einföldu hringpóluðu breiðbandsneti, er innsæið gagnlegt 
hjálpartæki. 
 
Íslenska leiðin í amatörfjarskiptum: breytt sendiviðtæki 
Hvað gera menn í torfæru amatörfjarskiptanna á Íslandi? 
Jú, menn geta farið fótgangandi, bleytt á sér fæturnar og vaðið allar ár og komist allt 
(QRP), sem er hin besta skemmtun. Stundum vilja menn þó fara hraðar yfir og nota 
jeppa, en þeir eiga það til að komast ekki yfir allar torfærurnar, sökkva og sitja fastir. 
Þá þýðir lítið að fá sér tjakk og tjakka bílinn upp og niður (nota línulega pólun), betra 
er að hafa hjól undir bílnum (hringpólun), en þá er gott að vita hvort maður er að 
koma eða fara, til að vita í hvora áttina hjólin eiga að snúast. Breyttir jeppar á stærri 
dekkjum er hin séríslenska lausn.  
Íslenska leiðin í amatörfjarskiptum: breytt sendiviðtæki 
Hvernig: Í stuttu máli, í sinni einföldustu mynd, vera með tvö loftnet, með 90 gráðu 
pólunarmun, t.d. annað lóðrétt og hitt lárétt, eða t.d. til innanlandsfjarskipta tvö vöff á 
hvolfi hornrétt hvort á annað í sömu stöng. Vera með tvö sendivitæki, og tengja hvort 
þeirra í sitt loftnetið. Sendiviðtækin eru síðan samkeyrð, þ.e. þau hafa sama local 
oscillator, en 90 gráðu fasamun á milli þeirra. Merkin eru síða tengd saman aftar í 
tækinu, IF, eða AF eftir því hvort á við. Samanlögð merkin sett í annan hátalarann 
eða heyrnartólið, frádregin (mínus) sett í hinn hátalarann eða heyrnartólið.  
Með þessu móti kemur vinstra hringpólað merki í annað eyrað og hægra hringpólað 
merki í hitt, línulega póluð merki koma í bæði eyru og sporöskjupóluð merki með 
mismunandi styrk í hvort eyra. Fadingar eða hvarfl birtist þá með allt öðrum hætti en 
við erum vön, þau geta auðvitað dottið alveg út hér eftir sem hingað til, en aðrar 
fadingar eru að auki vegna pólunarsnúnings, og skilyrðin mega nú djöflast í pólun 
merkjanna eins og þeim sýnist, eyrun greina þau þar sem þau eru, eða til hvers að 
hafa tvö eyru, og nota þau ekki...? 
Það getur verið misauðvelt að breyta ýmsum tegundum tækja, alveg eins og jeppum. Í 
SDR, Software Defined Radio heiminum fer í vöxt notkun Costas Loop viðtækja, 
sem hafa þennan 90 gráðu fasasnúning innbyggðan, þá er breytingin einungis fólgin í 
að framlengja Costas Lykkjuna út í loftnetin og ljósvakann. 

MIMO, MISO, SIMO og SISO 
Fjölþætting (diversity) í radíosamskiptum er gömul aðferð til að auka árangur og 
áreiðanleika í radíófjarskiptum, og gengur út á að nota fleiri tíðnir, loftnet, 
staðsetningar, pólanir, kóðanir eða hvað annað, sem að gagni má koma. Þetta hefur 
verið gert í ýmsum myndum, en frekar lítið stundað markvisst af radíóamatörum. Þótt 
við breytum ekki náttúruöflunum, og staðsetning landsins, er spurning hvort nýting 
þessara hugmynda gæti ekki hjálpað eitthvað upp á sakirnar til betri árangurs hér 
beint undir norðurljósabeltinu,  
Hugmyndin að nota fleira en eitt loftnet í sendingu og eða móttöku hefur gengið í 
endurnýjun lífdaga á undanförnum árum undir nöfnunum MIMO, MISO, SIMO og 
SISO, eftir því hvort notuð eru mörg eða eitt loftnet í móttöku eða sendingu: 
http://en.wikipedia.org/wiki/MIMO 
MIMO, multiple in, multiple out, 
MISO, multiple in, single out 
SIMO, single in single out, 
SISO, single in, single out, 
Einfaldast finnst mér að setja þetta allt undir einn hatt og kalla það MIMO, ég held að 
flestir geri það. 
Í einföldustu mynd getur þetta verið t.d. krosspóluð VHF greiða með láréttum og 
lóðréttum elementum, notuð til samskipta við aðra slíka, og geta þá í prinsippinu 
verið tvö sambönd í gangi, annað á láréttu og hitt á lóðréttu elementunum, sem ekki 
trufla hvort annað, svo fremi að engin blöndun pólana verði á leiðinni á milli, sem 
sagt þýðir þetta tvöfalda á nýtingu tíðnisviðsins, ekki slæmt það. Þessar tvær 
flutningsleiðir má líka nota til að auka öryggi frekar en flutningsgetu sambandsins, 
mismunandi pólun breiðist mismunandi vel út í erfiðu umhverfi, í sumum tilvikum 
nær lóðrétt pólun, stundum lárétt pólun betur í gegn, með því að nota báðar eykst 
öryggi og langdrægni.  
Ég minnist þess t.d. þegar ég var að reyna að ná hringpólaðri útsendingu RÚV frá 
Skálafelli FM handan Snæfellsjökuls, skildi ekkert í að lárétt greiða skilaði mjög 
lélegu og óáreiðanlegu merki, fór oft niður í ekki neitt og hvarf í suðið. Ég komst 
síðar að því, að þetta merki sem lagði af stað hringpólað, var orðið lóðrétt pólað 
handan Snæfellsjökuls.  
Á lægri böndunum er pólunin flókin og pólunarblöndun það mikil, að ekki þýðir að 
hafa tvö sambönd á sömi tíðni, en hvort á sinni pólun, en að nota tvær pólanir öðrum 
megin dregur líklega úr ógagnvirkni vegna Faraday snúnings, minnkar fadingar af 
þeim völdum og eykur öryggi sambandsins.  
MIMO-skyldar hugmyndir er eitt, og af mörgu öðru er að taka, sem skoða má í 
baráttunni við aðstæðurnar hér í norðurljósabeltinu, bæta korlagningu á því 
radíóumhverfi sem við erum í, ef við söfnum saman hugmyndum og kynnum alla 
mögulega og ómögulega möguleika, getum við radíóamatörar hver og einn eða í 
sameiningu prófað okkur áfram með að kanna og kortleggja það sem aðstæður leyfa 
og áhugi er fyrir, hér eru nokkur dæmi af handahófi: 
Þegar TF6M leiðangursmenn til Kirkjubæjarklausturs sællar minningar komu til 
baka, var ekki laust við að mönnum þættu skilyrðin betri þar en í bænum, jafnvel eins 
og einu teppi eða svo væri svipt ofan af í austurátt, strax við Kambabrún. Þó var þetta 

frekar tilfinning, en eitthvað sem beint var hægt að fullyrða. Getur verið að á 
höfuðborgarsvæðinu séum við í einhverjum skilningi 'lokuð' inni í fjallahringnum 
Akrafjall-Hengill-Lönguhlíðar. Fróðlegt væri að vita meira um möguleg áhrif 
fjallahringsins á DX á mismunandi böndum. 
Segulbreiddargráða (magnetic latitude), frekar en landfræðileg breiddargráða, segir til 
um hversu sunnarlega við erum í radíóskilningi, því suðursegulpóll jarðar norðarlega 
í Kanada, er miðja norðurljósabaugsins, en ekki möndulnorðurpóllinn. Forvitnilegt 
væri að hafa nákvæmari kort yfir þetta, sem menn gætu haft til hliðsjónar við ýmsar 
kringumstæður, svo sem staðarval, þegar svo ber undir.  
Hitt er svo annað, að norðurljósabaugurinn er stundum langt fyrir sunnan landið, og 
e.t.v. gætu norðlægari stöðvar átt aðra möguleika þegar svo er. Nú höfum við aðgang 
að góðum upplýsingar um hvar baugurinn liggur hverju sinni, getum tengt það K-tölu 
og spáð í skilyrði á öllum böndum skv. því, t.d. á hvaða hátt skilyrðin breytast eftir 
legu baugsins. 
TF3EA heitinn sagði á sínum tíma frá því, að hann hefði aldrei orðið var við 
norðurljósasambönd á 2m bandinu, sem þó er algengt í nágrannalöndum okkar. Hann 
skýrði það með því að norðurljósbaugur beint fyrir ofan okkur, endurkastaði 
bylgjunum í í geiminn. Ég hef hinsvegar heyrt erlenda amatöra á ferðalagi hér segjast 
hafa heyrt og haft norðurljósasambönd, svo þetta stangast kannski á, eða skýringing 
getur verið í víðari yfirferð erlendu amatöranna um landið. Þetta gætum við skoðað 
nú betur en áður var m.t.t. legu baugsins. 
TF3AM hefur verið í forystu um athuganir á nothæfni mismunandi banda til 
samskipta innanlands, með dyggri aðstoð TF3HRY, eins og lesa má um í frábærum 
greinum TF3AM í CQ TF nýverið. TF3GW og TF3GS hafa líka lagt hér hönd á plóg. 
Forvitnilegt væri að skoða þetta enn betur áfram, einnig m.t.t. hringpólunar og e.t.v 
annarra MIMO möguleika.  
Við TF3DX minnumst oft TF3CJ, þegar hann notaði lítið aukaloftnet til móttöku á 
rafmagnstruflunum í næsta nágrenni, og notaði svo þessar truflanir til að núlla út 
truflanirnar í stóra netinu. Aðferðin er enn allrar athygli, skoðunar og endurbóta verð, 
ég tala nú ekki um, ef hægt er að nota hana á lengra að komið suð, sem ég veit ekki, 
en þetta ætti að ýta undir þróun í anda MIMO hugtaksins, á aðferðum við að fasa eða 
útfasa sum samtengds loftnet á sveigjanlegan hátt, annan en skipta bara á milli 
loftneta. Ein útfærlsan, sem vel þekkt er á lægri böndunum er að nota viðbótarloftnet 
með lægra suði en aðalnetið til bættrar hlustunar, sem gefur betri möguleika á að 
heyra veik merki.   
…… 
…… 
og svona mætti lengi halda áfram, ég lýsi eftir löngu framhaldi á… 
Það sem félagið gæti t.d. gert, væri að halda úti og birta lista yfir óskalausnir á 
vandamálum og viðfangsefnum, sem hver og einn gæti sótt í út frá sínum áhuga og 
sérsviði. Gefa mætti út diplóm eða verðlaun fyrir þetta, eins og gert er fyrir 
‘loftkenndari’ afrek. Efna mætti til samvinnu um verkefni þar sem það ætti við, vekja 
athygli skóla og yfirvalda, sækja um styrki, jafnvel í vísinda- og tæknisjóð. 
 
73 de TF3KB 

21m vertical dipóllinn – In Memorian 
Andrés Þórarinsson TF3AM 
 
Í CQ, 3ja tölublaði 2006, sagði frá 
því þegar bréfritaði reisti sér 21m 
háan lóðréttan dípól, mikið 
mannvirki sem mikið var haft fyrir.  

Undirbúningur tók mánuð og síðan var hann 
reistur, það tók lungað úr degi.  Frumraunin var í 
IARU keppninni júlí sama sumar, sjá 4ða 
tölublað CQ 2006, og þá hafði ég í fyrsta sinn 
samband við Evrópu og USA í keppni á 40m og 
80m, væntanlega gerði nýji vertikallinn sitt gagn. 
Það sýndi sig að frágangur á loftnetsstöng þarf 
að vera talsvert vandaðri en þarna var gert, það 
eru vetrarveðrin sem eru erfið og sérstaklega 
sviftivindar sem slíta allt og eyðileggja.  
450Ohm fæðilínan tók á sig meiri vind en ætlað 
hafði verð og slitnaði loks við festingu niðri við 
jörð.  Ég náði endanum en þar sem vírinn var 
margþættur og vatn hafði komist í hann, þá var 
hann í raun ónýtur.  Ég tengdi þó við hann aftur 
og notaði netið sumarið 2007.   
 
Í vetur hafði eitthvað lostnað um hælafestur og smá sláttur varð, og þá var ekki að 
sökum að spyrja, stöngin vék sig fyrir neðan miðju og féll niður.  Til upplýsinga skal 
þess getið að stöngin var úr 50mm álrörum með 5mm veggþykkt.  Ekki skal þó gefist 
upp heldur bæta smíðina.  Til samanburðar má nefna að lítt stöguð 12m stöng á sama 
stað en úr 100mm álrörum hefur aldrei haggast þrátt fyrir afleit veður á stundum.  Því 
má gera ráð fyrir að nýr lóðréttur dípóll rísi aftur innan tíðar en betur byggður.  Sú 
spurning hefur komið, hví notaður sé dípóll, ólíkt einfaldara er að vera með vertical 
og jarðnet.  Því er til að svara að ófært er að setja jarðvíra við stöngina, til þess er 
landið of óslétt, aðrir þurfa að komast um það og fjöldi jarðvíra skapa hættu. 
73 de TF3AM 
 

Íslenskur Radíóamatör í Indlandshafinu. 

Georg Magnússon Til vinnu minnar í Suður Afiríku hélt ég með létta ferðatösku, 
aðeins brýnustu nauðsynjar, nokkrar fata druslur !! en hefði betur tekið með mér 
græjur úr sjakknum heima fyrir. Ég hélt nefnilega að í 5 miljón manna borg, 
Höfðaborg, væru amatör búðir á hverju strái, en því er nú ekki svo fyrir að þakka. Ég 
kom mér í samband við formann klúbbsins í Höfðaborg, Peter Henogsberg og hann 
sagði mér að ný tæki yrði að sérpanta erlendis frá og væru dýr. Í borginni Port 
Elisabet er HRO verslun og ég hafði samband þangað og falaðist eftir Icom IC-7000 

það var alveg sjálfsagt að útvega slíkt tæki en það myndi kosta 119.ooo kr og nokkra 
vikna afgreiðslufrestur. Ég hafði aftur samband við Peter og bar mig frekar illa, en þá 
sagði hann mér að nokkuð líflegur markaður væri á notuðum tækjum og bauðst til 
þess að setja fyrir mig auglýsingu í næsta póst, sem hann og gerði. Viti menn, síminn 
byrjaði strax að hringja. Það varð úr að ég heimsótti amatör, gamlan þjóðverja sem 
hefur verið búsettur í Höfðaborg frá því elstu menn muna, hann bauð mér til kaups 
Yaseu FT-747 GX, með loftnets aðhæfi og spennugjafa. 

Eftir að hafa séð tækið 
vinna voru handsöluð 
kaup. Allt í uppruna- 
legum umbúðum, með 
handbókum nema hljóð- 
neminn var ekki Yaseu en 
sá gamli sagði að hann 
hefði ekki verið góður, 
algert drasl, og því skipt 
um fljótlega eftir að hann 
keypti stöðina nýja. 
 
Að koma í skúrinn til 
þess gamla minnti mig á 
þegar við TF3IGN 
heimsóttum félaga okkar 

TF3BM í Árbæinn, þar sem her klassin er í hávegum hafður ! 
enda sagði hann að það væri það besta og hann hefði lengi unnið að radíómálum fyrir 
her þarlendra !!  
Glaður í bragði dröslaði ég kössunum þremur um borð í skipið mitt. Skipið er 
verksmiðju togari sem eitt sinn var gerður út frá Siglufirði og hét þá Siglir SI-250 en 
heitir núna Ocean Explorer. Ég byrjaði strax á því að henda út vír til þess að ath hvort 
ég heyrði eitthvað og viti menn að af nógu var að taka. Móttakarinn í þessu tæki 
virðist vera með alveg ágætum. Síðan setti ég upp í formastrið á skipinu V á hvolfi 
skorið fyrir 40 m. Ekki var það nú alveg nógu gott en hafði þó nokkur sambönd frá 
bryggju í Höfðaborg fyrsta QSO var við OM land og síðan nokkur að má segja 
innanbæjar ZS QSO. Nú var haldið á sjó og stefnan tekin austur fyrir Madagaskar ca 
300 - 400 sjómílur. 
Eftir að hafa skrifast smávegis á við TF3HR var ákveðið að skera 40 m vaffið niður 
fyrir 20 metra. Þó svo loftnetsaðhæfirinn ráði við að stilla 20 m á 40 m loftneti eru 
töpin greinilega mikil. Á 20 metra vaffinu er ég búinn að hafa samband við 
ZS1ARC/4, VK3MO sem ég er verulega ánægður með,ZS1QRM, ( skondið 
kallmerki ) 5Z4BU, V51GB svo einhverjir séu nefndir. Þá hef ég heyrst á 
vesturströnd USA, ( San Diego ) til Oman og Isarel en því miður gátu viðkomandi 
ekki staðfest QSO en engu að síður náðu þeir hluta af mínu kallmerki og einnig MM 
stöð sem var á Aden Flóa. ( vantar sárlega afl )  Ég sendi skeyti á TF3MA varðandi 
bestan hugsanlegan tíma að ná til Íslands og hann ráðlagði kl 15:00 - 17:00 UTC og 
stakk upp á 14.330 MHz.  Fyrsta QSO til Íslands var við TF3GC. Hann var 5/2 hjá 

mér og gaf mér sömu tölu. Síðan var TF3BM í loftinu með svipaðan styrk en gat ekki 
gefið mér fullgilt QSO þar sem ég fjaraði út. Síðan heyrði ég þá tala við TF3MA en 
hann var talsvert daufari en heyrði þó orða skil. Þrátt fyrir norðurljósavegginn ! 
Það var greinilegt að þarna vantaði mig aflið enda ekki nema með 100 w sendi þó svo 
að um daginn þegar ég náði bæði OM og VK á 40 w var það vegna þess að ég 
gleymdi að trekkja upp en það sýnir manni að aflið er ekki allt þegar skilyrðin eru 
góð ! 
Núna í kvöld þe þann 10 mai voru skilyrði ágæt en því miður virðast félagar okkar á 
Spáni og Ítalíu loka fyrir sendingu frá mér til Íslands enda voru þeir 5/5 hjá mér á 
mæli. Núna er ég búinn að gera nokkrar loftneta tilraunir. Setja upp dípól sérlega 
skorinn fyrir 14.330 MHz. En hann étur upp meiri truflanir frá skipinu en öfuga 
vaffið, ég get ekki heyrt neinn mun á móttöku né sending þegar ég tala við ZS og VK 
stöðvar. Það er gaman frá því að segja að hérna suðurfrá hafa menn sína " skedda " 
hittast á hverjum morgni og ræða um landsins gagn og nauðsyn !!ég álpaðist inn á 
þetta hjá þeim um daginn og nú er ég skammaður og reyndar fyrirgefið um leið ! ef 
ég mæti ekki á réttum tíma þe kl 07:30 á mínu tíma sem er 4 klst á undan GMT. 
Núna er ég búinn að prufa langan vír eftur eftir skipinu, á milli mastra en hann er eins 
og dípóllinn, étur upp truflanir frá skipinu og þá sérstaklega ryðabreytunum fyrir 
togvindurnar. Síðan er ég búinn að snúa 20 m dípólnum langsum og við það minka 
truflanir en ég á eftir að sjá og heyra hvernig hann virkar út á við. 
Það er verulega gaman að spjalla við amatörana á morgnana, flestir eru þeir 
eftirlaunaþegar en þó alltaf eitthvað að brasa, þeir kvarta undan veðrinu, enda komið 
haust hérna á þessum slóðum, þeir kvarta undan skilyrðunum, en það þekkjum við 
heima, og umræðan er sú sama og heima ! Veður, loftnet, tæki, tölvur allt hið sama 
og síðan eitt sem ég hef tekið eftir og við virðumst greinilega standa feti framar, það 
er nánast engin nýliðun hjá þeim, unga fólkið hefur ekki áhuga, það spyr bara, 
hversvegna að nota talstöðvar þegar maður hefur síma og internet ? 
73 de TF3LL/MM 
 
 
A weekend in Iceland 
Roger Western, G3SXW 
e-mail: g3sxw@btinternet.com 
 
No, not shopping for frozen fish fingers: this was a quick trip to Reykjavik, the 
capital of Iceland, to play radios. John, TF/G4IRN and Roger, TF/G3SXW made 
some 2,000 CW QSOs during a weekend visit in late September. 
 
Why Iceland? Because it is there, of course! Anyone who has been there says that it 
is a fascinating and beautiful place. Actually, the fact that we were able to buy cheap 
tickets and that it’s a CEPT country also had something to do with it! Some months 
earlier we had found that British Airways would take us there and back for a little 
over £100, which seemed a good deal. 

Where to Stay? 
 
With travel booked and no need to do anything about transmitting licences the only 
remaining question was where to stay. This is a tourist location with many hotels to 
choose from. Firstly, should we stay in the capital Reykjavik or Keflavik, the airport 
town some 40 minutes drive away? Checking Google Earth we found that Keflavik 
was very flat and beside the sea but Reykjavik (also beside the sea) had high 
mountains nearby, to the East. We decided on Reykjavik with a wider selection of 
hotels and restaurants etc nearby. As it turned out those mountains were distant 
enough, the blockage being only about five degrees elevation so we needn’t have 
worried. 
 
Searching on the internet we found a place called ‘Room with a View’. This is a self-
catering apartment block bang in the middle of town which had been used by visiting 
radio amateurs before, with easy access to the roof to install antennas. This proved 
very suitable, although like everything else in Iceland it was rather expensive, a little 
over £200 per night. The sea is close, on three sides, as can be seen on Google Earth 
at 64° 08’ 44.42” North, 21° 55’ 50.96” West. 
 

1.1 Stations 

With all the logistics in place next was the question of stations and antennas. We both 
use the Elecraft K2/100 as an ideal DXpedition transceiver, delivering 100 watts with 
a superb receiver and set-up for CW, all for less than three kilos weight. We would 
both log with Win-Test and use Win-Key for sending computerised CW. We 
swapped draft packing-lists, listing all connecting cables, tools and so forth, just to be 
sure that nothing crucial was forgotten. 
 
There were then still two critical issues: antennas and airline luggage restrictions. We 
knew that the antennas would need to be light-weight, but firstly which bands would 
we each operate? The formula on trips with Nigel/G3TXF works very well: he 
operates WARC bands and I operate the ‘traditional’ bands. Each having our own 
bands has advantages: less confusion amongst callers, more chance for the Little 
Pistols to get through the reducing pile-up, and especially the reduced risk of inter-
station interference because we each use antennas which are NOT resonant on the 
other bands. So, we decided to follow this model: TF/G4IRN on 30, 17 and 12 mtrs, 
TF/G3SXW on 40, 20 and 15 mtrs. These were the bands most likely to be open at 
this high latitude and at this stage of the sunspot cycle. W6ELProp propagation 
predictions confirmed that there would be almost no signals above 17 mtrs. 
 
We then set about preparing antennas specifically for these bands. John took a trap-
dipole to cover the three WARC bands. SXW built a 40/20m trapped dipole and 
added wires for 15 mtrs. Add some string and hope that we can find somewhere to 

hang them up. John decided to take a 12 metre Spiderbeam pole and hang his dipole 
vertically. I would hang my dipoles from his second fishing-pole, as an inverted Vee. 
 
The final piece of the jigsaw was airline luggage restrictions. They all have different 
rules these days and keep changing them so you really do need to check before 
flying. British Airways now allows one free checked bag of maximum 23 kgs plus 
one carry-on of any weight, but with specified maximum dimensions. A second 
checked bag costs £60 each way to Europe. We decided that a ski-bag would contain 
the antennas, two fishing-poles, coax, string, tools etc. One suit-case would contain 
whatever parts of the station could not fit into our carry-on bags, plus personal items 
for each of us. In the end we had two checked-pieces: ski-bag 17kgs and suit-case 
23kgs.Add a carry-on bag each made four pieces of luggage. We packed the critical 
(and costly) items in carry-on: transceiver, laptop, keyer. 
 

1.2 Arrival 

The journey was uneventful, albeit requiring a horribly early start, leaving the house 
at 4.30 am. But this did have the advantage that we were at our hotel, after a taxi ride 
from Keflavik airport, at 11 a.m. We were let into the rented apartment early (it had 
not been occupied the night before) and could immediately start investigating antenna 
possibilities. The apartment was perfect: a large lounge with kitchenette, two 
bedrooms, bathroom, free wireless internet, all nicely appointed and furnished with 
everything you might need. 
 
There were two possibilities for installing the antennas: the flat roof would require 
climbing ladders and it had no safety wall. Or there was a balcony, some 70 feet long 
on the top floor (one floor up from our apartment) which looked very suitable, with a 
stout restraining wall which would be perfect for attaching the fishing-poles. 
Problem: to get onto that balcony required passing through one of two large 
apartments. Were they occupied? They were not, so this was OK. Would they remain 
unoccupied for the whole weekend in case we needed to fix anything and for 
dismantling? Not known, but there were no reservations. As it turned out one of them 
remained unoccupied so this was only a worry, not a problem. 
 
The location was right in the middle of the town, on the main shopping street. Would 
this mean high man-made noise? It did not – the location was electrically very quiet. 
Would we be hemmed in by other buildings? There is only so much investigation that 
can be done on the internet before travelling, you then make a decision and hope that 
it will work out alright on the day. This it did: our six-storey building was one of the 
taller ones in that locale. 
 



24 
 

1.3 Antennas 

Having gained access to the balcony we were impressed. We could see the sea almost 
all the way around, but at some 400 yards distance and realised that our antennas 
could be mounted up in the clear. We would tie the two fishing-poles to the balcony-
wall with tie-wraps, at each end of the balcony. At my end there were three wooden 
poles sticking up which at first I thought would interfere with installing the fishing-
pole, until we noticed that these were in fact flag-poles with halyards. Bliss! Heaven! 
Ready-made! They were about 25 feet tall, with working halyard and pulley. Talk 
about falling off a log! 
 
So, we set to work. John raised his fishing-pole (taping each telescopic joint to stop it 
slipping down) with the WARC trapped dipole tied to the very top. This was unguyed 
and did blow about in the wind but came to no harm. I simply uncoiled the wires of 
my dipole, connected the coax and pulled it to the top of the flag-pole with the 
halyard. We were finished up there within half an hour. 
 
Then the acid test: would the antennas resonate? We had installed these antennas at 
home before travelling of course, an essential step, and tweaked them to resonate on 
the CW end of the bands. John’s WARC antenna gave near perfect SWR straight 
away, max 1.2:1 on all three bands. My dipoles were a little short on all three bands 
and were around 1.8:1 SWR, meaning a second visit to the balcony to lengthen them 
a little. In another few minutes all was well. 
 

1.4 QRV 

On Friday 21st September, 2007, we were both ready to QRV just a couple of hours 
after arriving in Iceland. We decided that before starting operating we would get 
something to eat and do some shopping: we would self-cater with cheese, baked 
beans, fruit, cereals and so forth and then go out for one meal each day. 
 
We got back to the shack, fired up Win-Test and started to check the bands. My 
favourite frequency, 14023, was already covered with a sizeable pile-up which of 
course was for 3B7C on 14022. Their signal was huge, a good 589 so I called them 
and Clive/GM3POI, the 3B7C operator at the time, came back the third time I sent 
my call-sign. Magic - what a great way to start a mini-DXpedition to log 3B7C as the 
very first contact! 
 
Preferring to use frequencies ending in ‘3’ I then QSYed down the band to 14013 and 
called CQ. I was instantly called by Europeans and W’s. The first UK station was 
Ian, G4IIY. Conditions seemed fairly good, the W6’s were loud but rather fluttery, 
suggesting that there might be some aurora. 
 
John meantime got busy on 30 mtrs, with good sized pile-ups. We understood that TF 
is not DXCC-rare and therefore the pile-ups might not be large, or might not last very 

long. Hence we had planned only a 2-3 day operation. As it turned out the pile-ups 
remained large throughout the weekend, restricted only by propagation (see below). 
 
After dinner I checked the bottom end of 40 mtrs and had déjà vu: 3B7C had a pile-
up down there and was the loudest signal on the band. They came back to me first 
time, although the operator had a bit of trouble with my unusual call-sign! We then 
stayed on the air most of the time whenever the bands were open until late evening 
Sunday. 
 

1.5 Propagation 

It is amazing but true: every single trip over the years we learn something new, every 
time. This time it was about the effects of aurora. When aurora is active the HF bands 
take on a mushy sound, like listening through cotton-wool. There’s an extra level of 
atmospheric noise and all signals sound a little ‘dirty’, and suffer significant QSB. 
When there is no aurora the signals are steady and sound much more pure T9 note. 
 
In UK we live at mid-latitudes, around 50-55 degrees North of the equator. We know 
when there is a large auroral event, but perhaps do not really notice minor events. The 
further North you go the closer you get to the auroral zone: Iceland is just on the edge 
of the auroral oval, at 64° North. The extent of disturbance is indicated by the K 
index, reported every three hours. This ranges from 1 to 9. A reading of 1 or 2 is fine 
but 3 is disturbed, 4 is worrying, 5 is damaging. Anything from 6 to 9 means you may 
as well read a book or watch TV! 
 
During our stay in TF we had these K reports: 
 

21/9 22/9 23/9 
GMT 
00  3 3 
03  3 3 
06  4 5 
09  4 3 
12  3 1 
15  2 3 
18 3 1 2  
21 3 1 3 
 
Most of the weekend we suffered a K of 3 or 4. On the Saturday evening we both 
commented on how good the bands sounded, whereas around sunrise there were 
practically no signals to be heard. It seemed that we were highly sensitised to 
movements in the K figure, even from 3 to 4 made a difference. 

In practice there were no signals from midnight until about 0900, good for getting 
beauty sleep! The best times were late afternoon and the evening hours. 
 
Another new experience was watching how the MUF (Maximum Usable Frequency) 
and LUF (Lowest) moved. At home we always have a choice of two or three open 
bands. As the MUF increases after sunrise the lower bands drop out and the HF bands 
open. On our trips Nigel (WARC bands) and I (traditional bands) would leap-frog 
each other, going up through the spectrum as the day progresses. When close to the 
equator this happens very quickly, moving from LF bands before sunrise right up to 
ten metres in just a couple of hours. 
 
On this occasion we found that mostly there was only one band open at a time, and 
the MUF increased only slowly. John would have a good run on 30 mtrs for an hour 
or two whilst I had no signals because 40 had dropped out but propagation had not 
yet reached 20m. Then John would throw his headphones on the desk in disgust 
because the signals on 30m had become too weak to copy and 17m was dead. 
Meantime, I was smiling because 20m was opening nicely. There was some overlap, 
when both 30 and 20m had weak signals, for maybe a half-hour. The next leap-frog 
up to 17 mtrs provided short openings for John, on both days in the afternoon: a nice 
coincidence with the MUF increasing and the K index at minimum. His brief 
openings on 17m only provided lengthy skip, with no signals from West Europe. 
 
One happy experience: we had no inter-station interference, even without plugging in 
the bandpass filters. Antennas were only a few feet apart, but they had different 
polarisation (one vertical, one inverted Vee) and were not resonant on the other 
chap’s bands. Mostly, though, I attribute this lack of interference to the fact that the 
Elecraft K2 is a very clean transceiver. 
 
The overall operating experience was a little frustrating with long periods when only 
one of us could operate. This, naturally, dented our QSO totals, but we were not 
complaining. This was not a serious DXpedition to a rare country: it was a fun, 
relaxed weekend. 
 

1.6 Results 

The result of these propagation difficulties was a deflated log-book. We normally 
expect an average of around 1,000 QSOs per operator per day. We were two 
operators QRV for 2.5 days, suggesting a potential of 4-5,000 QSOs. We made less 
than half of that number. 
 
Mtrs QSOs 
40    313 
30    724 
20    860 



27 
 

17    121 
ALL 2,018 
 
These were all on CW of course. Propagation never allowed 15 mtrs to open. Any 
time I was in the shack in daytime but not operating, I left the RX on 21150 to 
monitor the NCDXF beacons. I never heard a single peep on that frequency. Needless 
to say it would have been completely pointless for John to check 12 mtrs. 
 
From that location the path to North America is good. But long-haul DX was 
generally poor (except for 3B7C who broke all the rules!). 
 
Mtrs EU NA 
40 94%   5% 
30 94%   3% 
20 75% 22% 
17 99%   1% 
 
We ran skeds with John/VK4OQ which failed. We never heard any VK/ZL signals 
and did not log ANY QSOs with South America. Indeed only a few JA’s were 
worked, although this should have been a good path as it avoids the auroral oval. 
 

1.7 Iceland 

Yes, it is all that it is cracked up to be: spectacular scenery, volcanic, no trees. Windy 
and cold, even in late September. 
 
And it is expensive. Not everything, but on average prices were around double those 
in UK. It felt as if the exchange rate needs a 50% adjustment! A normal Chinese meal 
cost us nearly £40 each, a snack lunch was £20 for a small plate and one beer. 
 
Alcohol is still tightly controlled and heavily taxed. This seems not to prevent all-
night revellers who create an almighty racket every night, until dawn. 
 
Standard of living is high. The economy is very strong: the 5th highest GDP per capita 
in the world and the 2nd highest on the UN Human Development Index. Industry is 
based on fishing, aluminium and finance. There is an abundant supply of hot 
geothermal water: this is piped some 30kms into the city with the loss of only 1° C, 
retaining up to 80° C. 
 
The only touristing that we did was a short walk to the Hallgrimskirkja, a massive 
cathedral. The 250 foot tall tower provides marvellous views of the whole city. 

Iceland has a population of only 300,000 of whom nearly half live in the Reykjavik 
area. Their language is based on Old Norse but everyone we met spoke fluent 
English. Contrary to popular belief a lot of them are NOT blonde! 
 
Clock-time is GMT. Iceland is 21° West suggesting 1.5 hours behind GMT (360° 
divide by 24 hours = 15° per hour). This explains why sunrise + sunset were at 
07:20/19:20 instead of 06:00/18:00 as it should be at the equinox. 
 

1.8 TF3IRA 

We were lucky enough to visit the TF3IRA club-station, a permanent set-up right 
beside the sea, on flat land. Their SteppIR 3ele and LF vertical obviously work very 
well. We then went for coffee at Perlan, a magnificent view-point, high up above the 
city. 
Here we saw the aurora borealis, another life-time achievement ticked off the list! 
The lights were ghostly green and appeared like slowly shifting patches of clouds, 
forming and then dissipating. The locals told us that in an average year they are 
visible on one half of nights. 
We met the Club President Keli/TF3HR, and were kindly transported by Sele/ 
TF3AO. We also met well-known CW operators Yngvi/TF3YH and Oskar/TF3DC; 
and Hal/TF3GC, Halli/TF3HP. It is always fascinating and really enjoyable to meet 
some locals. We are always warmly welcomed as members of the world-wide club of 
radio amateurs. 
 

1.9 Finale 

We will do the usual for QSLing. The cards will be printed within 2-3 weeks. For 
those wanting a bureau reply we encourage e-mail request, to save half of the delay 
and cost for the bureaux. Just e-mail both call-signs, date, time, band. QSL via home-
call. 
In summary, propagation conditions were disappointing but our expectations were 
not high, so this was OK. In a way (“always look on the bright side of life”) this 
allowed us to do a little touristing and socialising without feeling too guilty about 
leaving the pile-ups. 
This was a terrific weekend, lots of fun, a great mix of CW pile-ups, seeing new 
places, meeting new friends. Iceland is indeed an unusual place, well worth adding to 
your ‘must see’ places. 

Félagsfundur haldinn 5. apríl 2008 í félagsheimili ÍRA að Skeljanesi. 
Stytt fundargerð ásamt nokkrum fylgiskjölum. 
 
Til fundarins var boðað á irapóstinum og bréflega eins og hér segir:  
 
Sælir félagar 
Í kjölfar umræðna hér á netinu svo og manna á milli að undanförnu um kallmerki 
með einum staf eftir svæðisnúmer langar okkur í stjórn ÍRA að boða til almenns 
félagsfundar um málið laugardaginn þann 5. apríl næstkomandi kl 14:00. 
Fundarstaður verður í félagsheimili ÍRA í Skeljanesinu. 
Ég vona að sem flestir sjái sér fært að mæta og spjalla um málið frá ýmsum hliðum. 
Ég bendi á umfjöllun um málið í síðasta CQTF. 
Fundarboðið er sent með tölvupósti á alla áskrifendur irapostur@yahoogroups.com. 
Þeir sem velja að fá CQTF póstlagt er sent fundarboðið með bréfi. Þetta er gert svona 
í sparnaðarskini. Ég bið líka félaga að minna hvorn annan á fundinn. 
Ég hlakka til að sjá ykkur eiga gott spjall. Þetta er hugsanlega með síðustu tækifærum 
fyrir stærri viðburði á vegum félagsins í Skeljanesinu. 
Fh stjórnar og 73 
Hrafnkell TF3HR 
 
Átta félagar mættu á fundinn, TF3HR, TF3T, TF3SG, TF3KB, TF3AO, TF3IG, 
TF3YH og TF3JA sem ritar fundargerð. 
 
Formaður ÍRA, TF3HR stjórnaði fundinum og leiddi umræður. 
TF3HR fór yfir málið í heild og lagði fram meðfylgjandi yfirlit, sjá fylgiskjal. 
 
Fundurinn stóð í þrjá tíma og var málið rætt fram og aftur og ýmsar tillögur mótaðar, 
undir lokin lögðu TF3YH og TF3KB fram eftirfarandi ályktun sem samþykkt var 
samhljóða og vísað til stjórnar: 
 

1. Aflétt verði þeirri kvöð að eins stafs viðskeyti megi aðeins úthluta einu 
sinni fyrir allar kallsvæðistölur. 

2. Litið verði framhjá kallsvæðaskiptingu þegar úthlutað er eins bókstafs 
viðskeyti. 

3. Aflétt verði þeirri takmörkun að ekki verði úthlutað bókstöfunum X, Y og 
Z til einstaklinga. 

 
Fram kom í máli formanns að töluvert vantar af gögnum félagisins frá undanförnum 
tveimur áratugum og líklegt að mikið af þeim megi finna í vörslu fyrrverandi 
stjórnarmanna. Stjórnin vinnur að söfnun gagna og skorar á alla sem hafa undir 
höndum fundargerðir og fundarbækur að skila þeim til félagsins hið fyrsta. 
 
Þessi gagnaskortur ásamt því að ekki hafa ákvarðanir félagsins og tillögur starfshópa 
á vegum þess varðandi meðferð meðmælaréttar stjórnarinnar til Póst- og 

fjarskiptastofnunaninnar við úthlutun kallmerkja verið birtar félagsmönnum hefur 
valdið því að félagsmönnum eru kallmerkjareglur og hefðir ekki nægilega ljósar.  
 
Mikið var rætt um hvaða virknikröfur ætti að gera til þeirra einstaklinga sem fengju 
eins bókstafs viðskeyti og sumum fannst jafnvel að krafan ætti að vera 5 banda 
DXCC. Bent var á að raunhæfara væri að gera minni kröfur því markmið manna sem 
sækjast eftir einsbókstafs viðskeyti er að vera með kallmerki sem auðveldar og flýtir 
fyrir samskiptunum í loftinu, ekki síst á morsi. 
 
Fram kom í máli formanns að þrír hafa sótt um einn bókstaf og sumum fannst að 
mæla ætti strax með að sá þeirra sem fundarmenn töldu að hefði sýnt mesta virkni í 
loftninu fengi einn bókstaf en samþykkt var að eðlilegra væri að vísa því til stjórnar 
og það mál færi síðan að lokinni vinnu við nýjar gegnsæar vinnureglur í sama farveg 
og aðrar umsóknir. 
 
Almennt voru menn sammála um að leggja virkni til grundvallar fyrir komandi eins 
bókstafs úthlutunum. Fundurinn taldi ráðlegt að vinna því fylgi að fjölga eins 
bókstafs kallmerkjum með því að leggja niður hefðina sem skapast hefur um að 
úthluta ekki sama bókstaf til mismunandi leyfishafa. 
 
73 de TF3JA 
 
Fylgiskjöl 
 
Upprunaleg tillaga un einn bókstaf frá 1980. 
 
TF3NA, TF3ST og TF3SV báru upp tillögu þess efnis að Í.R.A. færi þess á leit við 
P&s að í sérstökum tilvikum yrði úthlutað kallmerkjum með einum bókstaf aftan við 
tölustaf: 
 

a) C-leyfishöfum sem hefðu haft amatöraleyfi í a.m.k. 25 ár og sýnt 
skikkanlega virkni í loftinu  

b) sérstökum leiðöngrum (DXpedltions). 
 
Ofnagreindir aðilar þyrftu ekki að sækja um slíkar kallmerkja-breytingar, heldur væri 
t.d. OMs frjálst að nota „gamla góða” kallmerkið svo lengi sem þá lysti. Hér væri því 
aðeins 
gefið færi á nýjum möguleika sem ekki var fyrir hendi áður. Nú mun félagið hafa sett 
skilyrði fyrir meðmælum með slíkum umsóknum einstakra „old-timers” og er þess 
krafizt að þeir hafi staðfest (með QSLkortum) sambönd við a.m.k. 100 DXCC-lönd. 

Framsaga formanns, TF3HR 
 
22. feb berst beiðni um umsókn frá PFS fyrir TF4RU v/ þáttöku hóps Rússa hjá 
TF4M í Russian DX contest 15.-16.mars 
Stjórn telur ekki rétt að "eyða" 2ja stafa kallmerki í tímabundna þáttöku. Stungið upp 
á að nýta láns 1-stafs kallmerki. TF4M fær TF4Y fyrir hönd hópsins. 
27. feb sendir stjórn svar sitt til PFS. 
JB sér tilkynningu um TF4Y á QRZ.COM 28. feb, áður en stjórn nær að tilkynna um 
málið. 
 
Í kjölfarið hefst umræða á póstlista félagsins, TF5BW, TF3YH, TF3JA, TF3KX, 
TF3SG taka þátt í henni. 
3ja mars berast stjórn svo ÍRA til umsagnar frá PFS 3 umsóknir um breytingu í 1 
stafs kallmerki. TF5BW og TF3YH gerðu grein fyrir því á póstlista félagsins að þeir 
hyggðust sækja um, 1 aðilli til viðbótar gerði það. 
 
Ég ræddi við alla umsækjendur um að stjórn myndi taka sér frest til að fara yfir sögu 
úthlutanna eins stafs kallmerkja svo og safna gögnum til að geta veitt sanngjarna 
umsögn. 
 
Um 1 stafs kallmerki til einstaklinga: 
Á aðalfundi 1980 bera 3 amatörar upp tillögu þess efnis að amatörar með C leyfi og 
"skikkanlega virkir" í 25 ár verði kleyft að sækja um 1 stafs kallmerki. Stjórn bætir 
við skilyrðinu um 100 staðfest DXCC lönd. Í kjölfarið fá þessir amatörar eins stafs 
kallmerki, TF3A, TF3S, TF3T. Síðan hefur eins stafs kallmerki aldrei verið úthlutað 
á þessum forsendum.  Fyrst þegar stjórn fór að safna gögnum og heimildum um þessa 
viðmiðun var erfitt að staðfesta að þessi tilhögun hefði verið staðfest á fundinum, 
ekki bara rædd. TF3YH fann þó í fórum sínum uppkast að fundargerð fundarins sem 
virðist staðfesta það. 
Algengast er að félagsmenn þekki þessa 25 ára reglu um 1 stafs kallmerki. 
 
Einu 1 stafs kallmerki hefur verið úthlutað til viðbótar, TF4M, á þeim forsendum að 
þar væri verið að byggja upp keppnisstöð á alþjóðlegan mælikvarða sem reyndin 
hefur verið. 
 
Árið 2004 fá amatörar nýja og endurbætta reglugerð. Undirbúningsvinna við þá 
reglugerð hafði staðið allt frá því 1997 en prófanefnd ÍRA var falið það verkefni að 
vinna tillögur að endurbótum á reglugerð. Á félagsfundi árið 1999 leggur prófanefnd 
fram bækling "Endurskoðun reglugerðar" sem fer yfir tillögur prófanefndar. Í þeim 
bæklingi á síðu 16 er fjallað um kallmerkjamál. Þar er tillaga prófanefndar m.a. 
"Efstaleyfishafar geta sótt um breytingu í eins bókstafs viðskeyti á bilinu A-V, ef 25 
ár eru liðin frá því þeir fengu fyrst amatörleyfi og ÍRA mælir með því skv. nánari 
reglum félagsins þar um". 
Þessi tillaga endurómar að mestu samþykktina frá 1980. Hún er þó mikilvæg að því 
leiti að hún sýnir vilja félagsmanna til þess að almennur leyfishafi (G), þ.e. hafi 

almennt ekki möguleika á að sækja um 1 stafs kallmerki, meira þurfi til. Nú varð 
efstaleyfið ekki til en eftir stendur þessi vilji félagsmanna, að sérstakar kröfur verði 
að gera til umsækjenda þótt C leyfið sé ekki lengur til og að eingöngu G leyfi sé til. 
Bæklingur prófnefndar var samþykktur af þessum félagsfundi og ekki virðast hafa 
verið gerðar neinar athugasemdir við tillögur um kallmerkjamál. 
 
Nú eru C leyfið ekki til lengur og efstaleyfi varð aldrei til. Það er því ákveðin vandi 
hvernig á að túlka viðmiðin frá 1980 eða 1999. Ýmsir möguleikar eru þar. Einn væri 
að miða við þá sem höfðu C leyfi fyrir breytingu. Annar væri að segja viðmiðin 
ónothæf vegna leyfisflokkabreytinga. Ljóst er að félagsmenn hafa hingað til ekki 
viljað að G leyfi dugi. 
 
Stjórn félagsins árið 2005-2006 fjallaði í starfi sínu um vinnureglur við úthlutun og 
endurúthlutun kallmerkja. Sem hluti af þeirri umræðu var fjallað um eins stafs 
kallmerki. Í minnisblaði sem var í kjölfar þessarar vinnu stjórnar sent til PFS sagði 
um eins stafs kallmerki 
" Mælt er með að slíkum kallmerkjum verði ekki úthlutað nema að afar vel athuguðu 
máli.... Nú eru menn almennt á því að það sé ekki heppilegt að úthluta slíkum 
kallmerkjum til einstakra amatöra, en virkar klúbbstöðvar og séruppákomur séu betur 
að þeim komin" 
Hér er í sjálfu sér verið að þrengja og breyta þeim viðmiðum sem félagið hafði áður 
sett þó ekki sé alveg verið að loka á þau. Vegna mistaka láðist að birta hinum 
almenna félagsmanni þessar vinnureglur og hafa félagsmenn því ekki haft tækifæri til 
að ræða þær, fyrr en nú. Því er ekki sanngjarnt af núverandi stjórn að fara bara eftir 
þessum vinnureglum. Stjórn vill þó nota þetta tækifæri og kanna hug manna til þeirra. 
 
 
Um kallmerkin TFnX, TFnY og TFnZ: 
Mörgum kom á óvart að Þorvaldi TF4M og keppnishóp hans væri úthlutað eins stafs 
kallmerkinu TF4Y og jafnvel en meira á óvart að forsendurnar væru að þetta 
kallmerki væri eitt af þeim sem hefði verið tekið frá til tímabundinna afnota fyrir 
keppnis og uppákomuhópa. Ekki margir virtust kannast við þessa tilhögun. Ég hafði 
margoft heyrt af henni. Þess vegna þótti mér sjálfsagt að nýta þau. Sögu þessarar 
tilhögunnar má rekja amk til fyrrnefnds félagsfundar um endurskoðun reglugerðar 
árið 1999. Þar kemur fram í bæklingi prófnefndar sem félagsmenn samþykktu að 
"Keppnis og leiðangurstöðvum með tímabundna starfrækslu má úthluta kallmerki 
með eins stafs viðskeyti, W, X, Y eða Z ef sótt er um það sérstaklega og ÍRA mælir 
með því skv. nánari reglum félagsins þar um." Reyndar má finna í en eldri 
fundargerðum prófanefndar þar sem tillögurnar eru í mótun vísun í "gamlar hefðir 
með kallmerki með X,Y og Z viðskeyti fyrir útlendinga sem þyrfti að skrá á blað". 
Meðmæli um tímabundna ráðstöfun á þessum kallmerkjum er því ekkert séruppátæki 
þessarar stjórnar heldur í samræmi við vilja félagsmanna. Í reynd hefur þessi tilhögun 
mjög lítið verið notuð hingað til og því eðlilegt að menn muni ekki eftir henni. 

Almennt um kallmerki: 
Hér er hefðin sú að menn fá að velja sér kallmerki í stað þess að fá þeim úthlutað eins 
og tíðkast sumstaðar. Nú fer fækkandi 2ja stafa viðskeytum til að velja úr þó ekki sé 
hægt að tala um eiginlegan skort. Sí fleiri eru farnir að sækjast eftir 3ja stafa 
viðskeytum þar sem þeir finna sér ekki heppileg 2ja stafa viðskeyti. Það er hálf 
skondið að hugsa til þess að í landi með fáum amatörum sé næstum skortur á 
kallmerkjum. Sérstakur skortur er á eins stafs kallmerkjum. 
Helsta ástæða þessa skorts er sú hefð að úthluta ekki sama viðskeytinu á mörgum 
kallsvæðum. Reglugerð segir að það beri að forðast. Í raun má segja að 
kallsvæðaskiptingin skapi þennan skort. 
 
Umræður um: 
Kunna einhverjir viðbætur við söguna um 1 stafs kallmerki? 
Hvað finnst mönnum um vinnureglur stjórnar? 
 
 
 
Minnisplagg um Kallmerki til PFS 
 
From: Vilhjálmur Sigurjónsson  
Sent: 8. febrúar 2006 10:19 
To: 'Hörður hjá Póst- og Fjarskiptastofnun' 
Subject: Kallmerkjamál 
 
Sæll, 
vegna umsókna að undanförnu um ný kallmerki hefur stjórn ÍRA að höfðu 
samráði við prófnefnd ályktað eftirfarandi um vilja okkar til kallmerkjamála 
 
1) TF - tala og einn bókstafur.  
Mælt er með að slíkum kallmerkjum verði ekki úthlutað nema að afar vel 
athuguðu máli. 
Örfáir einstaklingar hafa fengið s.k. eins stafs kallmerki. Sjónarmið sem 
áður lágu að baki slíkra kallmerkja voru þau að einstaklingar sem hefðu 
verið starfandi mikilvirkir amatörar, í a.m.k. 25 ár hefðu þennan möguleika. 
Nú eru menn almennt á því að það sé ekki heppilegt að úthluta slíkum 
kallmerkjum til einstakra amatöra, en virkar klúbbstöðvar og séruppákomur 
séu betur að þeim komin. Keppnisstöð ÍRA notar TF3W að staðaldri og auk þess 
hafa kallmerkin TFnX, TFnY og TFnZ verið frátekin til afnota tímabundið 
fyrir slíka viðburði, en eftirspurn hefur þó verið hverfandi enn sem komið 
er. 
 
2) TF - tala og tveir bókstafir. 
Mælt er með það verði hin almenna regla fyrir kallmerki, sem fyrr. 
 



35 
 

3) TF - tala og þrír bókstafir. 
Mælt er með að þeir amatörar sem kjósi geti haft þriggja stafa kallmerki, 
með takmörkunum. 
Almenna reglan áður var sú að klúbbstöðvar hefðu þriggja stafa kallmerki, 
en þar að auki væru þau einkenni tæknileyfis og nýliðaleyfis. T-leyfin hafa 
fallið niður sem slík, en þeir amatörar sem kjósa hafa þó getað haldið T 
áfram sem þriðja auðkennisstaf. Þá hafa nokkrar klúbbstöðvar fengið venjuleg 
tveggja stafa auðkenni. Með auknum fjölda amatöra er ljóst að nokkuð 
þrengist um kallmerki og er því nú talið rétt að leyfishafar geti kosið um 
tveggja eða þriggja stafa kallmerki að vild. Þó verður að gera þann 
fyrirvara að N-leyfishafar skv. reglugerð skuli hafa N að þriðja staf í 
auðkenni og af því leiðir að aðrir geti ekki haft N sem þriðja staf. Athuga 
ber að ekki er litið á þriðja staf í auðkenni sem viðbót og tengingu við þá 
tvo sem fyrir eru, nema N og T; sbr. kallmerkin TF3TF og TF3TFA, einnig 
TF3ALT og TF3ALU, en slík kallmerki eru alls ótengd. 
 
4) Endurúthlutun kallmerkja. 
Fram til þessa hefur verið forðast að úthluta áður úthlutuðu kallmerki. Lagt 
er nú til að tekið verði upp ákveðið vinnulag hvað það varðar. 
Útrunnu nýliðaleyfi verði ekki endurúthlutað nema að höfðu samráði við 
fyrri leyfishafa ef kostur er, en með reglugerðarbreytingu hafa þau réttindi 
verið uppvakin og geta N-leyfishafar með útrunnin skírteini sótt um 
endurnýjun án frekara prófs.  
Kallmerki látinna leyfishafa verði ekki endurnýtt fyrr en 5 árum eftir 
andlát, þó verði kallmerkjum látinna heiðursfélaga ÍRA ekki úthlutað aftur 
fyrr en að 15 árum liðnum.  
Kallmerki sem menn afsala sér, t.d. vegna þess að þeir taki annað 
kallmerki, verði ekki endurnýtt í 2 ár. Ath. að þetta á ekki við um 
breytingar sem stafa af búsetuflutningi, þar sem engu er breytt nema 
tölustaf, enda fyrirmæli í reglugerð um að forðast úthlutun sömu 
auðkennisstafa til tveggja aðila. 
 
5) Kallmerki með Q í auðkenni 
Hingað til hefur engum kallmerkjum verið úthlutað með stafnum Q í auðkenni. 
Þóttu þau almennt ekki heppileg, en þó er vandséð hvers vegna. Þykir því 
rétt að fella þessa athugasemd niður af kallmerkjaskrá og amast ekki við því 
þótt einhver vilji slíkt kallmerki upp. 
 
f.h. stjórnar ÍRA 
Vilhjálmur Sigurjónsson, TF3VS  
 
 
 


